
SAMSTARFSNEFND SKÍÐASVÆÐA HÖFUÐBORGARSVÆÐISINS

Ár 2021, miðvikudaginn 20. janúar haldinn 388. fundur Samstarfsnefndar skíðasvæða 
höfuðborgarsvæðisins.  Fundurinn var haldinn með fjarfundabúnaði  og hófst kl. 08:30.
Mættir:  Diljá Ámundadóttir Zoega Reykjavík, Rúnar Bragi Guðlaugsson Mosfellsbæ, Magnús 
Örn Guðmundsson Seltjarnarnesi, Kristín María Thoroddsen Hafnarfirði, Halla Karí Hjaltested 
Kópavogi og Björg Fenger Garðabæ.
Jafnframt: Magnús Árnason framkvæmdastjóri skíðasvæðanna, Ómar Einarsson sviðsstjóri 
ÍTR, Andrés B. Andreasen fjármálastjóri og Helga Björnsdóttir skrifstofustjóri sem ritaði 
fundargerð. 

Þetta gerðist:

1. Rætt um stöðu á uppbyggingu á skíðasvæðunum.
Fulltrúi Mosfellsbæjar lagði fram svohljóðandi bókun:

Fulltrúi Mosfellsbæjar í stjórn samstarfsnefnar skíðasvæða samþykkir þá 
áætlun sem hér liggur fyrir um uppbyggingu á skíðasvæðunum en minnir á að 
Bæjarráð Mosfellsbæjar hefur óskað eftir því við aðildarsveitarfélögin að það 
verði skoðað alvarlega að seinka ekki endurnýjun stólalyftunnar í Skálafelli. Er 
þess óskað að allra leiða verði leitað til að endurnýjun hennar verði ekki 
seinkað. Stólalyftan í Skálafelli er orðin mjög gömul og byggir á gamalli tækni. 
Mjög brýnt er að endurnýja hana sem fyrst.

2. Lagt fram að nýju bréf skíðagöngufélagsins Ullar dags. 10. nóvember 2020 varðandi 
bráðabirgðaaðstöðu í Bláfjöllum.
Framkvæmdastjóra, formanni og framkvæmdastjóra ÍTR falið að vinna að málinu 
áfram.

3. Lagt fram minnisblað framkvæmdastjóra dags. 19. janúar 2021 um stöðuna í 
fjöllunum.  Nýtt merki Skíðasvæðanna er komið í notkun, búið að merkja fatnað 
starfsmanna og merkingar á svæðinu hafa verið uppfærðar ásamt því að ný heimasíða 
er farin í loftið.  Fyrsti opnunardagur var 17. janúar.  Skíðasvæðin hafa heimild til að 
taka á móti 500 manns í einu vegna Covid. Verður endurskoðað reglulega.  Gestir 
þurfa að kaupa miða samdægurs á netinu.  Veitingasalan er lokuð en salerni opin og 
þau sótthreinsuð reglulega.  Vetrarkortasala var mjög góð og mikill fjöldi 
gönguskíðakorta voru seld. Öryggisrásavír slitnaði í Kónginum vegna mikillar ísingar 
og er reiknað með að Kóngurinn verði kominn í notkun aftur í dag 20. janúar 2021.

Fundi slitið kl. 09:52.

